Аңлатма яҙыу.
6-сы  класс өсөн туған (башҡорт) теленән эш программаһы.
Программа  бөтәһе 35  сәғәткә планлаштырылған. Аҙнаһына 1 сәғәт иҫәбенән.
Төҙөүсеһе : Мөсәлимова Гөлнар Сабит ҡыҙы
Дәреслек: Башҡорт теле: Рус мәктәптәренең 6-сы класында уҡыусы башҡорт балалары өсөн дәреслек.  Хажин Б.Б, Вилданов Ә.Х., Аҡҡужина Ф.Ә. Өфө : Китап, 2020.
Эш программаһы төҙөлгəн:
· Рəсəй Федерацияһының «Мəғариф тураһында» Законы (29.12.2012 йылғы № 273-ФЗ);
· Башҡортостан Республикаһының «Мəғариф тураһында» Законы №696-з 01.07.2013 йылғы (БР Закондары редакцияһында 26.12.2014 № 171-з, 27.02.2015 № 192-з, 01.07.2015 № 253-з, 18.09.2015 № 260-з, 30.01.2017 № 464-з (редакцияла 16.06.2017 үҙгəр. 24.12.2018), 22.06.2018 № 642-з, 22.06.2018 № 644-з, 22.06.2018 № 648-з, 25.12.2018 № 50-з, 03.04.2019 3 92-з, 10.07.2019 № 141-з);
· «Башҡортостан Республикаһы халыҡтары телдəре тураһында Башҡортостан РеспубликаҺы Законы 15.02.99 г. №216-з (ред. 28.03.2014 № 75-з);
· төп дөйөм белем биреү федераль дəүлəт стандарттары (Рəсəй Федерацияһының фəн һəм Мəғариф министрлығы тарафынан раҫланған 17.12.2010 йылғы № 1879 бойороҡ);
· Башҡортостан Республикаһының «Башҡортостан Республикаһының дəүлəт телдəрен һəм халыҡ телдəрен һаҡлау һəм үҫтереү буйынса» дəүлəт программаһы 17 август 2018 г. № 395;
· Уҡытыу рус телендə алып барылған дөйөм белем биреү ойошмаларының 5-11-се кластары өсөн "Туған (башҡорт) тел һəм əҙəбиəт" предметы буйынса белем биреү өлгө программалары: В. И. Хажин, Ə. Х. Вилданов, Ф. Ə. Аҡҡужина. - Өфө : Китап, 2017 нигеҙендə;
Программа  буйынса башҡорт теленә өйрәтеүҙең маҡсаты һәм бурыстары:   
· Уҡыусыларҙа башҡорт телендә һөйләгәнде, уҡығанды, радиотапшырыуҙар тыңлағанды аңлау күнекмәләре булдырыу (аудирование).
· Башҡорт теленең өндәрен, һүҙҙәрен дөрөҫ әйтеп, үҙ-ара һөйләшергә, тәҡдим ителгән темалар, ситуациялар буйынса һөйләргә өйрәтеү.
· Аралашыуҙа кәрәк була торған типик һөйләмдәрҙе күсереп, үҙ фекерҙәрен билдәле кимәлдә үҙ аллы яҙыу күнекмәләрен булдырыу.
· Башҡорт телен практик өйрәнеүгә бәйләп, балаларҙы башҡорт халҡының тарихы, мәҙәниәте, сәнғәте, әҙәбиәте, милли йолалары, башҡорт халҡының күренекле шәхестәре, уларҙың эшмәкәрлеге, ижады һәм башҡалар менән таныштырыу, балаларҙы башҡорт донъяһына алып инеү, башҡорт халҡына, үҙҙәре йәшәгән төйәккә ихтирам һәм һөйөү тәрбиәләү.
6-сы класс өсөн телмәр күнекмәләренә талаптар
1. Өйрәнелгән әҫәрҙәрҙең авторын, исемен белеү; ятлау өсөн тәҡдим ителгән өҫәрҙәрҙе яттан һөйләй белеү;
2. Яҙыусы ижад иткән художестволы картиналарҙы уйлап күҙ алдына баҫтырыу; эпик һәм лирик әҫәрҙәрҙе айыра белеү;
3. Художестволы, фәнни-популяр һәм публицистик текстарҙы ҡысҡырып, етеҙ уҡыу; ҙур булмаған әҫәрҙәрҙе, өҙөктәрҙе һөйләй белеү;
4. Йәмғиәт тормошонда телдең роле; туған телдең әһәмиәте; фонетика, графика, лексиканың нигеҙҙәре менән танышыу
5. Ижади диктанттар, изложениелар һәм иншалар яҙыу.

Программа йөкмәткеһе 3 йүнәлештән тора: 
· телмәр эшмәкәрлеген формалаштырыу;
· телдең системаһын ( фонетика, орфография, орфоэпия, грамматика, пунктуация) өйрәнеү;
· бәйләнешле текст менән эшлэргә өйрәтеңҙе күҙ уңында тота. Шулай уҡ унда милли тәрбиә  тураһында ла мәсьәлә күтәрелә.
Программаның йөкмәткеһе һәм төҙөлөшө:
Башҡорт телен уҡытыуҙың икенсе баҫҡысы 5-9-сы кластарға тура килә. 6-сы класта уҡытыуҙың маҡсаты – башланғыс кластарҙа алған белем һәм күнекмәләрҙе икенсе баҫҡыс талаптарына ярашлы практик йүнәлештә тәрәнәйтеү, башҡорт теленең өндәр системаһы, лексик байлығы,морфологик категориялары һәм синтаксик төҙөлөшө тураһында белем биреү. 
Туған әҙәбиәт материалы еңелдән ауырға барыу принцибына ярашлы урынлаштырылды. Был класта фольклор  әҫәрҙәренән һуң башҡорт яҙыусылары һәм шағирҙарының туған тел, тыуған ер, дуҫлыҡ тураһында әҫәрҙәре өйрәнелә.

Уҡыу предметын үҙләштереүҙә планлаштырылған һөҙөмтәләр.
Предмет һөҙөмтәләре: 
· телдең төп функциялары тураһында, башҡорт теленең башҡорт халҡының милли теле, Башҡортостан Республикаһының дәүләт теле булыуы тураһында, тел менән халыҡ мәҙәниәттең бәйләнештәре тураһында, кеше һәм йәмғиәт тормошондағы роле тураһында ҡараш булдырыу; 
· гуманитар фәндәр системаһында туған телдең урынын һәм мәғарифта тулыһынса уның ролен аңлау; 
· башҡорт теле тураһында төп фәнни нигеҙҙе үҙләштереү; уның кимәл һәм берәмектәр бәйләнешен аңлау; 
· тел ғилеменең төп аңлатмалары: лингвистика һәм уның төп бүлектәре; тел һәм телмәр, телмәр аралашыуы, һөйләү һәм яҙма телмәр, монолог, диалог һәм уларҙың төрҙәре; аралашыу ситуациялары, фәнни, публицистик,, рәсми-эшлекле стилдәр, матур әҙәбиәт стиле; функциональ телмәр төрҙәре( хикәйәләү, һүрәтләү, фекер йөрөтөү); текст, текст төрҙәре; телдең төп берәмектәре, уларҙың билдәләре һәм телмәрҙә ҡулланыу үҙенсәлектәрен үҙләштереү; 
· башҡорт теленең лексикаһы һәм фразеологияһының төп стилистик ресурстарын, башҡорт әҙәби теленең төп нормаларын, һөйләү этикет нормаларын үҙләштереү; 
· телдең төп берәмектәрен, грамматик категорияларын анализлау һәм таныу, тел берәмектәрен аралашыу шарттарына ярашлы ҡулланыу; 
· һүҙгә төрлө анализ төрҙәрен (фонетик, морфематик, һүҙьяһалыш, лексик, морфологик), төп билдә һәм структура күҙлегенән сығып, күп аспектлы анализ яһау; 
· тел-һүрәтләү саралары һәм уларҙы үҙ телмәреңдә ҡулланыу; 
· туған телдең эстетик функцияһын таныу, матур әҙәбиәт текстарын
Метапредмет һөҙөмтәләре: 
Телмәр эшмәкәрлегенең бөтә төрҙәрен үҙләштереү: 
Аудирование һәм уҡыу: 
· телдән һәм яҙма хәбәр иткән мәғлүмәтте ( коммуникатив йүнәлеш, текст темаһы, төп фекер; төп һәм өҫтәмә мәғлүмәт) адекват ҡабул итеү; 
· төрлөсә уҡыу күнекмәләрен булдырыу (эҙләнеү, ҡарап сығыу, танышыу, өйрәнеү), төрлө стилдәге, жанрҙағы текстарҙы үҙләштереү;
·  төрлө стилдәге һәм жанрҙағы тексты ишетеп, адекват ҡабул итеү; төрлө төрҙәге аудирование менән эш итеү (һайлап алыу, танышыу); 
· төрлө сығанаҡтарҙан мәғлүмәтте һайлап алыу һәләтлеге ( матбуғат саралары, уҡыу өсөн тәғәйенләнгән компакт-дискылар, интернет ресурстары); төрлө типтағы һүҙлектәр менән иркен ҡулланыу, белешмә өсөн әҙәбиәт, шулай уҡ электрон маларҙан һайлап алыу күнекмәләрен булдырыу; 
·  һайлап алыу алымдары менән эш итә белеү һәм тәғәйен темаға материалды системаға килтереү; уҡыу йә аудирование һөҙөмтәһендә алынған мәғлүмәтте үҙ аллы эҙләй алыу күнекмәләренә эйә булыу; мәғлүмәтте ҡайтанан эшләй алыу, еткерә белеү; 
· стилистик үҙенсәлектәрҙе иҫәпкә алып, йөкмәткеһен һәм ҡулланылған тел сараларынан сығып, фекерҙе сағыштыра алыу; 
һөйләү һәм яҙыу: 
· алдағы уҡыу эшмәкәрлегенең (индивидуаль һәм коллектив) маҡсатын билдәләү һәләтлелеге, хәрәкәттең эҙмә-эҙлелеге, өлгәшелгән һөҙөмтәләрҙе баһалау һәм уларҙы телдән һәм яҙма формала адекват аныҡ итеп әйтеү; 
· тыңланған йә уҡылған тексты тәҡдим ителгән кимәлдә (план, һөйләү, конспект, аннотация) һөйләй алыу; 
· төрлө стилдә һәм жанрҙа, адресланыуға ҡарап һәм аралашыу ситуацияһына ҡарап телдән һәм яҙма текст төҙөй алыу; 
Шәхси һөҙөмтәләр:
· телдән һәм яҙма формала үҙ фекереңде иркен еткерә белеү, тексты логик яҡтан эҙмә-эҙлекле төҙөү талаптарын һаҡлау; 
· төрлө төрҙәге монологты (хәбәрләү, һүрәтләү, фекер йөрөтөү; төрлө төрҙәге монологтың берләшеүе) һәм диалог (этикеты һүҙ эсенә алған, диалог-һорашыу, диалог-аралашыуға өндәү, диалог-фекер алышыу һ.б. төрлө төрҙәге диалог берләшеүен) үҙләштереү; 
·  ғәмәлдә төрлө телмәрҙәге аралашыуҙың орфоэпик, лексик, грамматик, хәҙерге башҡорт әҙәби теленең стилистик нормаларын һәм яҙма телдә төп орфографик һәм пунктуацион ҡағиҙәләрҙе һаҡлау; 
· телмәр этикет нормаларын һаҡлап, аралаша алыу, телмәр аралашыу прцесында ым-ишара, мимиканы ҡулланыу; 
· уҡыу прцесында һәм көндәлек аралашыуҙа үҙ телмәреңде контролдә тота алыу; йөкмәткенән, һүҙҙәрҙе урынлы ҡулланыуҙан сығып, үҙ телмәреңде баһалай белеү; грамматик һәм телмәр хаталарын таба һәм уларҙы төҙәтә алыу; үҙ тексыңды мөхәррирләү һәм камиллаштыра белеү;
·  үҙ тиңдәштәрең аудиторияһында ҙур булмаған доклад менән сығыш яһау; бәхәстә, төрлө аргументтар ҡулланып, көнүҙәк проблемалар буйынса сығыштарҙа ҡатнашыу; 
· алынған белем һәм күнекмәләрҙе көндәлек тормошта ҡуллана белеү; туған телде башҡа фәндәрҙә белем алыу сығанағы булараҡ файҙаланыу; тел күренештәрен анализлау буйынса алған белем һәм күнекмәләрҙе предмет-ара ҡулланыу;
· аралашыу процесында тирә-яҡтағы кешеләр менән коммуникатив маҡсатлы бәйләнештә, ниндәйҙер эш төрөн бергә эшләү, бәхәстә, кәтәрелгән көнүҙәк темаларҙа фекер алышыуҙа ҡатнашыу: шәхестәр менән мәҙәни аралашыу барышындағы төрлө ситуацияларҙа телмәр этикетының милли-мәҙәни нормаларын үҙләштереү.                                                                           
Уҡытыу предметының төп йөкмәткеһе.
 Башҡорт теле буйынса алдағы кластарҙа үтелгҽндҽрҙе ҡабатлау. Башҡорт әҙәби теле, уның нормалары тураһында төшөнсә биреү. 
Морфология. 3 сәғәт.
Һүҙ төркөмдәре турһында төшөнсә.Үҙ аллы һҽм ярҙамсы һүҙ төркөмдәре.  
Исем. 10 сәғәт. 
Исем. Исемдәрҙең һан, эйәлек, килеш һҽм хәбәрлек категориялары менән үҙгәрешенең үҙенсәлектәрен, ялғауҙарының фонетик варианттарының ҡулланышын практик күҙәтеү күнегеүҙәре. Исем буйынса үтелгәндәрҙе ҡабатлау, дөйөмләштереү.
Сифат. 9 сәғәт.
Сифат. Сифаттарҙың килеш, һан категориялары. Сифат дәрәжәләре. Дәрәжә формаларының яһалышы.Исем сифат.  
Тамыр, яһалма, ҡушма сифаттар.Һүҙҙәр һәм һүҙбәйләнештәр.Сифаттарҙың үҙгәреше.Башҡорт һәм рус телендәге оҡшаш һәм айырмалы яҡтарҙы билдәләү. Сифат темаһын ҡабатлау. 
Алмаш 5 сәғәт.
Алмаш.Төп үҙенсәлектәре. Рус телендҽге алмаштар менҽн сағыштырыу, тәржемә күнекмәләре үткәреү. 
Килтерелгҽн текстарҙан алмаштарҙы табыу.Алмаштарҙың башҡорт телендә мәғәнә үҙенсәлектәре, төркөмсәләре, телмәрҙә ҡулланыу. 
Алмаш төркөмсәләрен ҡабатлау. 
Һан. 8 сәғәт.
Һандар. Ябай һәм ҡушма һандар. Һандардарҙың телмәрҙә ҡулланылышы.Һандар. Фонетик күнегеүҙәр. Һан төркөмсәләре. Һандарҙың яҙылышы. Цифрҙар менән яҙылған һандарҙы уҡыу һәм яҙыу күнекмәләрен үткәреү. 
Тел буйынса йыл  буйына үтелгәндәрҙе ҡабатлау, дөйөмләштереү
Диктанттарҙы баһалау
Уҡытыусы башта тексты уҡып сыға. Өйрәнелмәгән орфограммалы һүҙҙәр алдан уҡ таҡтала яҙылған булырға тейеш. Уҡытыусы синыфтың әҙерлегенә ҡарап, әйтеп яҙҙырыу темпын үҙе билдәләй.
Тексты орфоэпия, әҙәби тел нормаларына ярашлы уҡыу талап ителә. Уҡытыусыға ярҙам итеү маҡсатында йыйынтыҡ авторҙары текстар аҙағында грамматик эш төрҙәре тәҡдим иттеләр.
Диктант яҙылып бөткәс, уҡыусыларға тексты уҡып һәм тикшереп сығыу рөхсәт ителә. Ләкин диктантты баштан уҡ уйлап, аңлап, иғтибарлы яҙырға өйрәтергә һәм һуңғы тикшертеү менән мауыҡмаҫҡа кәрәк. Уҡытыусы тексты икенсе тапҡыр тулы килеш уҡып сыҡҡас та, грамматик эш тәҡдим ителергә тейеш.
Контроль диктантты тикшергәндә, түбәндәге хаталар төҙәтелә, ләкин баһалағанда иҫәпкә алынмай:
1) мәктәп программаһына индерелмәгән ҡағиҙәгә яҙылыштар; 
2) әле үтелмәгән ҡағиҙәгә яһалған хаталар; 
3) автор ҡуйған ҡатмарлы пунктуацияға хаталар; 
4) механик рәүештө бер хәреф урынына икенсеһен яҙыу (мәҫәлән: ата урынына аша).
Диктантҡа билдә ҡуйғанда шулай уҡ хаталарҙың характерына иғтибар итергә кәрәк. Хаталарҙы иҫәпләгәндә тупаҫ булмағандары, йәғни грамоталылыҡты билдәләү өсөн әһәмиәте юҡтары, айырым билдәләнә. Бындай хаталарҙың икеһе берәүгә иҫәпләнә.
Түбәндәге хаталар тупаҫ булмаған хаталарға инә:
 1) ҡағиҙәләрҙең иҫкәрмәләренә ҡараған хаталар; 
2) бәйләү юлы менән яһалған ҡушма яңғыҙлыҡ атамаларҙа ҙур хәрефтең яҙылышына хаталар; 
3) бер тыныш билдәһе урынына икенсеһен ҡуйыу; 
4) үҙләштерелгән һүҙҙәрҙең ялғауҙары яҙылышына хаталар.
Диктант бер генә билдә менән баһалана.
 «5» билдәһе — тупаҫ булмаған 1 орфографик, 2 пунктуацион хата булған эшкә,
«4» билдәһе 4 орфографик, 3 пунктуацион йә 1 орфографик, 6 пунктуациоң, йә орфографик хатаһыҙ, 7 пунктуацион хатаһы булған диктантҡа ҡуйыла. Әгәр хаталар араһында бер типтағылар булһа, 5 орфографик хаталы эшкә лә «4» билдәһе ҡуйырға мөмкин.     
«3» билдәһе 6 орфографик, 6 пунктуацион йә 3 орфографик, 9 пунктуацион, йә 12 пунктуацион хаталы эшкә ҡуйыла. Әгәр эштә өс бер типтағы хата ебәрелһә, 8 орфографик, 8 пунктуацион хаталы эшкә лә «3» билдәһе ҡуйырға мөмкин. 
«2» билдәһе 9 орфографик, 9 пунктуацион йә 8 орфографик, 10 пунктуацион хатаһы булған диктантҡа ҡуйыла. Хаталар һаны 15 орфографик хатанан да артып китһә, «1» билдәһе ҡуйыу уҡытыусы ҡарамағында.
Әгәр контроль диктанттан һуң өҫтәмә грамматик, орфографик, лексик эштәр тәҡдим ителһә, уларҙың һәр береһе айырым баһалана.
 Грамматик биремдәрҙе баһалағанда түбәндәгеләрҙе иҫәпкә алыу тәҡдим ителә: 
«5» билдәһе бөтә эште лә теүәл йә бер хата булғанда, 
«4» билдәһе эштең яртыһынан күберәге дөрөҫ эшләнгәндә, 
«3» билдәһе яртыһынан әҙерәге дөрөҫ әшләнгәндә, 
«2» билдәһе бер эш тә дөрөҫ эшләнмәгәндә ҡуйыла.

6-сы класс өсөн  календарь-тематик план
Башҡорт теле
Йылына 35 сәғәт (аҙнаһына 1 сәғәт иҫәбенән)

	№
	Тема
	Сәғәт һаны
	дата
	иҫкәрмә

	
	
	
	план
	үткәр
	

	Морфология. 3 сәғәт.

	1
	5-се класта үтелгҽндәрҙе ҡабатлау. Һүҙ төркөмдәре
	1
	9.09
	
	

	2
	Үҙ аллы һүҙ төркөмдәре. Ярҙамсы һүҙ төркөмдәре.
	1
	16.09
	
	

	3
	Күсереп яҙыу. Ноябрь.
	1
	23.09
	
	

	Исем. 10 сәғәт.

	4
	Хаталар өҫтөндә эш. Исем. Исемдәрҙең яһалышы
	1
	30.09
	
	

	5
	Уртаҡлыҡ һәм яңғыҙлыҡ исемдәр.
	1
	7.10
	
	

	6
	Исемдәрҙең һан категорияһы. Исемдәрҙең күплек төшөнсәһенең  бирелеү юлдары.
	1
	14.10
	
	

	7
	Диктант. Тейен нисек ҡышлай?
	1
	21.10
	
	

	8
	Хаталар өҫтөндә эш. Исемдәрҙең эйәлек категорияһы.  Исемдәрҙең килеш менән үҙгәреүе.
	1
	11.11
	
	

	9
	Башҡорт һәм рус телендәге килештәр системаһын сағыштырыу. Күплектәге исемдәрҙең килеш менән үҙгәреүе.
	1
	18.11
	
	

	10
	Килеш ялғауҙарының вариантлы булыуы. Эйәлек ялғаулы исемдәрҙең килеш менән үҙгәреүе. Исемдәрҙең хәбәрлек категорияһы.
	1
	25.11
	
	

	11
	Исемдәрҙең хәбәрлек заты ялғауҙары. Исемдең күплек категорияһының үҙенсәлектәре.
	1
	2.12
	
	

	12
	Диктант. Урманда янғын.
	1
	9.12
	
	

	13
	Хаталар өҫтөндә эш. Күплек ялғауы ҡушылған һүҙҙәрҙең күплек төшөнсәһен белдермәү осраҡтары. Үтелгәндәрҙе ҡабатлау.
	1
	16.12
	
	

	Сифат. 9 сәғәт.

	14
	Сифат. Сифаттарҙың яһалышы.
	1
	23.12
	
	

	15
	Тамыр, яһалма, ҡушма сифаттар. Сифат яһаусы ялғауҙар.
	1
	13.01
	
	

	16
	Изложение. Өйрәк ватылды.
	1
	20.01
	
	

	17
	Хаталар өҫтөндә эш.  Сифаттың исем урынында килеүе. Сифаттарҙың килеш менҽн үҙгәреүе.
	1
	27.01
	
	

	18
	Сифаттарҙың род (енес) категорияһы. Сифаттарҙың һан менән үҙгәреүе.
	1
	3.02
	
	

	19
	Сифат дҽрәжәләре. Төп һәм сағыштырыу дәрәжәләре.
	1
	10.02
	
	

	20
	Артыҡлыҡ һәм аҙһытыу дәрәжәләре. Сифат дәрәжәләренең мәғәнәләре.
	1
	17.02
	
	

	21
	Исемдәрҙең сифат урынында килә алыуы.
	1
	24.02
	
	

	22
	Сифаттарҙың исемләшеү осраҡтары. Үтелгәндҽрҙе ҡабатлау.
	1
	2.03
	
	

	Алмаш. 5 сәғәт.

	23
	Диктант. Яҙ күренештәре.
	1
	9.03
	
	

	24
	Хаталар өҫтөндә эш. Алмаш тураһында төшөнсә. Алмаштарҙың мәғәнә үҙенсәлектәре.
	1
	16.03
	
	

	25
	Алмаш төркөмсәләре. Зат алмаштары.
	1
	6.04
	
	

	26
	Күрһәтеү, һорау, билдәләү, билдәһеҙлек алмаштары.
	1
	13.04
	
	

	27
	Юҡлыҡ, эйәлек алмаштары. Алмаштарҙың һан, килеш менән үҙгәреше. Үтелгәндәрҙе ҡабатлау.
	1
	20.04
	
	

	Һан. 8 сәғәт.

	28
	Һан. Һан тураһында төшөнсә. Һандарҙың башҡорт һәм рус телдәрендә оҡшашлығы.
	1
	27.04
	
	

	29
	Һандарҙың төҙөлөшө. Ябай һандар.
	1
	4.05
	
	

	30
	Ҡушма һандарҙың яһалыш үҙенсәлектәре. Һан төркөмсәләре һәм уларҙың яһалышы.
	1
	11.05
	
	

	31
	Төп һандары,рәт һандары, бүлем һандары, сама һандары
	1
	18.05
	
	

	32
	Йыйыу һандары. Үлсәү һандары. Кәсер һандары.
	1
	25.05
	
	

	33
	Контроль диктант. 
	1
	
	
	

	34
	Хаталар өҫтөндә эш. Архаизм. Неологизм. Рәсми ҡағыҙҙар.
	1
	
	
	

	35
	Үтелгәндәрҙе ҡабатлау. Йомғаҡлау.
	1
	
	
	

























Күсереп яҙыу
Ноябрь.
	Ноябрь –көҙҙөң һуңғы айы. Иртәнсәк һәм кистәрен бик һыуыҡ була. Көслө елдәр иҫә. Ел ағастарҙың һуңғы япраҡтарын ҡоя. Күлдәр һәм быуалар боҙ менән ҡаплана. 
	Ноябрҙә һуңғы өйрәктәр көньяҡҡа китеп бөтә.Баҡсаларҙа, өй тирәләрендә ҡыҙылтүштәр күбәйә.Улар миләш емештәре менән туҡланалар. Ноябрь аҙағында баҫыуҙарҙы, яландарҙы ҡар ҡаплай. Ҡоштарға ем табыуы ауырлаша.(50 һүҙ)
а)Башҡорт теленең үҙенсәлекле хәрефтәренең аҫтына һыҙығыҙ.


Диктант
Тейен нисек ҡышлай?
	Ҡышҡы һыуыҡтар һәм бурандарҙа тейен ояһына йәшеренә.Ул ояһын ағас ҡыуышына яһай. Ояла йомшаҡ,йылы була.Инеү өсөн ҡалдырылған тишекте тейен эстән ҡаплап ҡуя.Тышта ел ыжғыра,буран олой.Тейен рәхәтләнеп йоҡлай бирә.
	Буран туҡтағас,ағастан ағасҡа һикереп аҙыҡ эҙләй.Ҡышҡы аҙыҡты тейен көҙҙөн әҙерләй.Ағас ҡыуышына бәшмәктәр, сәтләүектәр ташый. Тейен шуларҙы табып ашай.(54 һүҙ)
а) 1,2,3 һөйләмдәрҙе тәржемә итегеҙ.
б) Исемдәрҙең аҫтына һыҙырға
Диктант
Урманда янғын.
	Июлдә эҫе көндәр башлана. Йылы ямғырҙар яуа. Ләкин йәшенле ямғырҙар ҡайһы ваҡыт бәлә лә килтерә. Йәшен һуғыуҙан ҡарағай, ҡарағас һәм башҡа бейек ағастар тоҡанып китәләр. Урманда янғын бик ҡурҡыныс. Утта йәш үҫемлектәр, еләклектәр, ҡош,
йәнлек оялары юҡҡа сыға. Ас ҡалған йәнлектәр күпләп һәләк булалар. Халыҡ хужалығына ҙур зыян килә.
	Балалар,урмандарҙы янғындан һаҡлағыҙ!(53 һүҙ)
а)Һуңғы һөйләмде тәржемә итегеҙ.
Өйрәк ватылды.
(Изложение)
Булатты ауылға алып ҡайттылар. Иртә менән өләсәһе уға йылы,тәмле һөт эсерҙе. Ҡабарып бешкән күмәс телеме тотторҙо ла ҡаймаҡ менән ашарға ҡушты. Сәй яһаны.
Тамағын туйҙырып алғас, Булат ихатаға сыҡты. Унда тауыҡтар ем сүпләй ине. Ә ҡойроҡтары төрлө төҫкә  буялған әтәс тирә-яҡты яңғыратып ҡысҡыра.
Шул саҡ Булат ҡойма буйлап килгән балаларын күреп ҡалды. Йүгереп барҙы ла береһен эләктереп тә алды. Теге үҙе йомшаҡ,үҙе пипелдәй. Ә ҡайҙа һуң уның бора торған асҡысы? Ергә ҡуйһаң, тегеләренә ҡарай ынтыла. Булат уны ҡабаттан тотто.  Муйынын икенсе яҡҡа бороп ҡараны. Юҡ,бәпкә буйһонорға теләмәй. 
Оҙаҡ булашты Булат. Өйрәк балаһы тынып ҡалды. Ул башҡаса йүгереп тә китмәне,пипелдәмәне лә.
Кескә малай,өйрәк балаһын ҡулына алып,өйгә инде.
-Өләсәй,өйрәк ватылды,-тип илап ебәрҙе.
-Бәпкәмде харап иткәнһең бит. Ҡала балалары тимер уйынсыҡтар менән уйнап өйрәнгәндәр шул,-тип әрнене өләсәһе.








Диктант
Яҙ күренештәре.
	Яҙ ҡояшы ерҙе нығыраҡ йылытты. Ҡар ирене, йырғанаҡтар аҡты, күләүектәр йыйылды. Көтмәгәндә сыбыҡтар өйөмө аҫтынан терпе сыҡты. Терпе еҫкәнде, аяҡтарына баҫты,тирә-яғына ҡаранды.
	Бына терпе осло энәләрен япраҡтарҙан таҙартырға тотондо. Ҡыҫҡа аяҡтары менән арҡаһын таҙартыу уға ҡыйын булды. Ул уңайлыраҡ ултырып ҡорһағын яланы. Терпе шулай йыуынды һәм аҙыҡ эҙләргә йүгерҙе.(51 һүҙ)
а)Аҫтына һыҙылған һүҙҙәргә һорауҙар ҡуйығыҙ.


Диктант
Алда йәй.
Йәй көнө һеҙ, балалар, һис шикһеҙ урманда булмай ҡалмайһығыҙ. Урман һеҙҙе саф һауаһы, ҡоштар һайрауы менән ҡаршы алыр, тәмле еләктәре менән һыйлар, рәхәтләнеп ял итергә мөмкинлек бирер. Һеҙ ҙә урмандың дуҫы булығыҙ.
Тәбиғәткә бер ҡасан да зыян килтермәгеҙ. Сәскәләрҙе өҙмәгеҙ, бөжәктәрҙе тотмағыҙ, ҡош ояларын, ҡырмыҫҡа иләүҙәрен туҙҙырмағыҙ, шишмә, ҡоҙоҡтарҙы бысратмағыҙ. Был турала башҡаларға ла әйтегеҙ. 
(55 һүҙ.)

7. Аҫтына һыҙылған һөйләмдәрҙе тәржемә итергә.
7. Урман, ҡоштар – килеш менән үҙгәртергә.
7. Йәй тураһында 5 һөйләм яҙырға
7. Сифаттарҙы табырға

